
Құрметті Еділ Терекбайұлы,
Құрметті депутаттар!

Мемлекет басшысы және Үкімет тапсырмалары бойынша QazaqGazдың атқарып жатқан жұмысы, сондай-ақ газ саласын дамыту жолында қолға алған шаралары туралы баяндауға рұқсат етіңіздер.  
Еліміздің газ нарығын дамыту мәселесі энергия қауіпсіздігінен, экономиканы тұрақты дамыту мен азаматтардың өмір сүру сапасын арттырудан туындайды.  Табиғи газ жаңа энергетика мен жасыл экономикаға көшуде шешуші рөл атқарады. 

Газ саласында жүргізіп жатқан барлық жобамыз халықтың әл-ауқатын жақсартуға бағытталған, себебі газды бірінші кезекте халық тұтынады. Осы ретте газ елдің экономикалық дамуының драйверіне айналып келеді деп сенімді түрде айтуға болады.  
Өткен жылдың 6 маусымында Мәжілістегі Үкіметтік сағатта біз газ саласын дамыту перспективаларын мұқият талқылап, ұсыныстар алдық. Соның негізінде, баға белгілеуде әділ реформа енгізу, газ саласының тиімділігін арттыру, жер қойнауын пайдаланушыларды ынталандыру жолындағы бастамаларды жүзеге асыруға бағытталған заңнамаға өзгерістер енгізу бойынша үлкен бірлескен жұмыс жүргіздік.

Өткен жылдың желтоқсан айында Мемлекет басшысы бұл өзгерістерге қол қойды. Қазір сол кезде жасалған ауқымды жұмыстың нақты нәтижелерін көріп отырмыз. 
Біздің бастамаларымызды қолдағандарыңыз үшін алғыс білдіремін, алдағы уақытта бірлесіп жұмыс істейміз деген үміттемін. 
Мемлекет басшысының, Үкімет, Энергетика министрлігі және "Самұрық-Қазына" қорының қолдауымен QazaqGaz ішкі нарықты газбен үздіксіз қамтамасыз ету және газ саласын тұрақты дамыту үшін қажетті шараларды қабылдауда. 
Слайд 3
Газ саласын алдағы жылдары үлкен сынақ күтіп тұр. Ресурстық база мен сұраныс арасындағы алшақтық энергия қауіпсіздігіне қауіп төндіреді. 
Пояснить график!

Өткен жылы елімізде газ тұтынудың ең жоғары деңгейі тіркелді.  
Болжам бойынша 2030 жылға қарай тауарлық газдың болжамды тұтынылуы  44 млрд текше метрге жетуі мүмкін, ал ресурстық база бар болғаны  35 млрд текше метр болады. 

Осы орайда газ саласына жүйелі реформалар қажет. 
Слайд 4
2022 жылдағы нағыз сынақ - күзгі-қысқы кезеңдегі режимді тұрақтандыру болды. Тұтынуды қысқартпай, жылыту маусымының режимін тұрақтандыру мүмкін болмады.
Пояснить график!

Тұтынушылар санының артуы мен ауа-райының суық болуына байланысты ішкі тұтыну нарығы тарихи максимумды жаңартты. Сағатына 4 млн текше метрден астам газ тұтынылды. 
Жалпы, 2010-2022 жылдары ішкі нарықта газ тұтыну көлемі 9 млрд текше метрден 21 млрд. текше метрге дейін өсті, газдандыру деңгейі 59% - ға жетті, бұл ретте елдің газ қоры 2000 жылдан бері елеулі өзгерістерге ұшыраған жоқ. Өз кезегінде 2022 жылғы жылыту маусымында газ тапшылығы орын алды.

Ішкі нарықтағы негізгі тұтынушылар - халық (коммуналдық-тұрмыстық + бюджеттік ұйымдар + жылу) – 45%, Жылу энергетика кешендері – 33% және өнеркәсіптік кәсіпорындар – 22%.
Слайд 5
2022 жыл газ саласы үшін оңай болған жоқ. Барлық ірі газ жеткізушілер газды жеткізу бойынша өз міндеттемелерін жүйелі түрде орындамады. Осыған байланысты жеткізілмей қалған газ көлемі 2,4 млрд текше метрді құрады.
Алайда, Мемлекет басшысы және Үкіметтің қолдауымен QazaqGaz ішкі нарықты газбен үздіксіз қамтамасыз ету үшін барлық шараларды жасады:

· Түркімен газын сатып 0,4 млрд текше метр көлемінде сатып алатын жедел келісім-шарт жасалынды;

· Теңізшевройлдың көлемі 2,5 млрд текше метрді құрайтын газы ішкі нарыққа жіберілді.

Өткен жылдың тамыз айында көлемі  1 млрд текше метрді құрайтын Қашағандағы газ өңдеу зауытының құрылысы  QazaqGazға берілді. Ол кезде жобаның жағдайы аса мәз емес еді.  Қысқа уақытта QazaqGaz өз қаражатына жобаны жандандырды. Қазір құрылыс-монтаж жұмыстары қарқынды жүріп жатыр. Құрылыс барысына 750-ден астам адам және 300 дана техника жұмылдырылды. 
Газ тасымалдау жүйесінің тозғанына қарамастан, QazaqGaz халықты және ел экономикасын газбен қамтамасыз етті.  
Магистралды газ құбырларынан табылған 47 912 ақаудың 22 482-сі жөнделді.

Компанияның қаржылық көрсеткіші де жақсарды. Былтыр  ұлттық компания табысы  36%-ға өсіп, 387 млрд. теңгеге жетті. QazaqGaz компаниялар тобының қарызы 26%-ға,  1 430 млрд. теңгеден 1 063 млрд. теңгеге төмендеді.
ҚР жоғары аудиторлық палатасының мемлекеттік аудитіне сәйкес активтерді жоғалту бойынша залал 156 млрд. теңгені құрады. 
S&P Global Ratings халықаралық кредиттік агенттігі QazaqGaz кредиттік рейтингін ВВ-дан ВВ+ - ға дейін көтерді. Ұлттық компанияның қаржылық көрсеткіштері тұрақты.
Слайд 6
Осылайша біз көп жылдар бойы газ саласында жиналып қалған жүйелік мәселелерге тап болдық:
1) Елдегі газ теңгерімсіздігі
· Тауарлық газ ресурстық базасының жетіспеушілігі;
· Газ өңдеу қуаттарының жетіспеушілігі;
· Тауарлық газ тапшылығы.
2) Баға белгілеудің шығынды моделі 
· 2022 жылдың қорытындысы бойынша реттелетін бағалар 178 млрд тг көлемінде шығынға әкелді;
· Газды сатып алу бағасы газдың өзіндік құнынан төмен (өзіндік құны - 28 тг, белгіленген баға - 16,5 тг).

3) Газ тасымалдау жүйесіндегі «тар жерлер» 
· «Мақат-Солтүстік Кавказ», «Окарем-Бейнеу», «Бейнеу-Бозой-Шымкент», «Сарыарқа», «Қарталы-Рудный» және т.б магистралды газ құбырлары бойынша қуаттардың жетіспеушілігі; 

· Газ тасымалдау жүйесінің тозуы;
· Мемлекет басшысының тапсырмасы бойынша газ тасымалдау жүйесін жаңғырту жолында жасалып жатқан жобалардың дәл уақытында аяқталмай қалуы.
4) Елімізде газдандыру қарқыны төмен 
· Астана және Қарағанды қалаларында газдандыру қарқыны төмен;

· СҚО және ШҚО газдандыру үшін газ тасымалдау жүйесінің жоқтығы;

· Газ қосудың бағасы қымбат;

· Техникалық шарттарды беру талаптары қиын;

· Салынған газ тарату желілеріне қарамастан елді-мекендердің газға баяу қосылуы.
5) Газ саласындағы үйлестіру мен жоспарлаудың жеткіліксіздігі 
· Газ саласының ұзақмерзімді стратегиясының болмауы;

· Тауарлық газдың жетіспеушілігі салдарынан карбонсыздандыру стратегиясын орындай алмау қалу тәуекелі.
Слайд 8
Қазақстан тек мұнай мемлекеті деп кім айтты? Құдайға сенгендей қашанғы мұнайға сеніп отыра береміз?! 
Елімізде газдың мол қоры бар. Газ мемлекеті болуға потенциалымыз жетеді. Болжамды 62 трлн текше метр, 3,8 трлн текше метр расталған газ қорымыз бар. Соның өзінде шөгінді бассейндердің тек үштен бірі ғана зерттелген.
Слайд 9

QazaqGazдың ресурстық базаны арттыру мен әртараптандыру бойынша стратегиялық қадамына келер болсақ: 
Басқа жер қойнауын пайдаланушыларды ынталандыру және қолдау;
Жер қойнауын геологиялық зерттеу, газды аудандарды геологиялық барлау жүргізу;
Ірі тұтыну орталықтарына жақын жерлерде газ көздерін дамыту.

Слайд 10
QazaqGaz Оңтүстік Қазақстанның тұтыну орталықтарына жақын орналасқан Шу-Сарысу бассейніндегі газ хабының негізінде өз өндірісін белсенді дамытуда. Газ хабын дамыту 2028 жылдан бастап 0,5 млрд текше метрден астам газ өндіруге мүмкіндік беретін Амангелді кен орны және осы бассейндегі басқа учаскелердің (мысалы, Придорожное кен орны) айналасындағы сателлит кен орындарын алдын ала барлау және өндіруге қосу есебінен жүргізіледі.  

Слайд 11
QazaqGaz 1 трлн текше метр газ әлеуеті бар геологиялық барлау активтерінің портфелін ұлғайтты. Жер қойнауын геологиялық зерттеу және геологиялық барлау бағытында жұмыстар мен инвестициялар өте аз болған.  Сондықтан бүгінгі таңда жаңа газ кен орындарын игеруге дайын учаскелер аз. QazaqGaz жер қойнауын геологиялық зерттеу үшін перспективалы блоктарға өтінім берді, бағаланған ресурсы шамамен 1 трлн текше метрді құрайды: 
18 учаске-Мемлекеттік жер қойнауы қорын басқару бағдарламасының тізбесіне енгізілді. Геологиялық барлау жұмыстары мен жер қойнауын геологиялық зерттеуді жалғастыру үшін тарихи материалдарды алу және талдау жұмыстары басталды; 
1 учаске-жер қойнауын геологиялық зерттеуге лицензия алынды, 2д сейсмика жүргізу үшін жобалау жұмыстары басталды.
Слайд 12
Қазақстан көмір қабаттарының метан қоры бойынша әлемде 3-ші орында. Осындай зор әлеуетімізді  іске асыру қажет.

QazaqGaz Қарағанды көмір бассейні көмір қабаттарының метанын өндіру мүмкіндіктерін зерттейді. Осы ретте техникалық мәселелерді нақтылайтын жұмыс тобы құрылды. Арселор және Шлюмбержемен бірлесіп зерттеу және сынақ жұмыстарын жоспарлау үшін құжаттарға қол қойылды.
Слайд 13
Газ саласына жаңа өңдеу қуаттары қажет. QazaqGaz қуаты 1 млрд текше метрді құрайтын Қашағанда газ өңдеу зауытын салып жатыр.

2022 жылдың тамызында жоба QazaqGaz-ға берілді, сол кезде жұмыстар тоқтатылған еді. 
Қысқа уақытта ұлттық компания өз қаражаты есебінен жұмысты жандандырды. 
Биыл жұмыс құжаттамасын әзірлеу және басты құрылғыны Қытайдан жеткізу жұмыстарын аяқтаймыз. Құрылыстың ең қызған шағына куә боламыз. 
Слайд 14

Энергетика министрлігі және Қарашығанақ, Қашаған жобаларының операторларымен бірлесе, Қарашығанақ және Қашаған кен орындарында әрбіреуінің қуаты 4 млрд. текше метрді құрайтын газ өңдеу зауыттарын салу мәселелерін қолға алдық. 
Слайд 16
Бүгінгі таңда  әлеуметтік маңызы бар бірнеше инвестициялық жобаны қолға алдық. Олардың барлығы ұлттық компанияның жеке қаражаты есебінен, 800 млрд. теңгеден астам қаражатқа жүзеге асырылуда.
Ішкі тұтынудың өсуіне, газ құбырларының тозуына және газдандыру жоспарларына байланысты QazaqGaz күрделі жөндеу бойынша кешенді жұмыс жүргізуде.

Мемлекет басшысының тапсырмасы шеңберінде Атырау қаласы мен Атырау облысының халқын және ірі өнеркәсіптік кәсіпорындарын газбен қамтамасыз ету үшін  "Мақат – Солтүстік Кавказ магистралды газ құбыры лупингінің құрылысы" инвестициялық жобасы іске асырылды. 2023 жылы жобалық қуаттылыққа шыққан кезде жылына шамамен 7,5 млрд текше метр көлемінде газ тасымалдау жоспарланған.

       Сондай-ақ, Мемлекет басшысының тапсырмасы бойынша осы жылдың мамыр айында Маңғыстау облысының Құрық ауылынан Сарша жеріне дейін ұзындығы 60 шақырымды құрайтын жоғары қысымды жерасты газ құбыры салынды. 
Сарша аймағына газ құбырын төсеу осы аумақта орналасқан өндірістік, курорттық нысандар мен ауылшаруашылық өнімдерін өндіруге арналған жылыжай құрылыстарын газдандыруға мүмкіндік берді. 
Слайд 17
Мемлекет басшысының тапсырмасына сәйкес QazaqGaz Алматыдағы ЖЭО-2 және ЖЭО-3 нысандарына газ инфрақұрылымын жүргізу жобасын қолға алды. Бұл Алматының экологиясына оң әсерін тигізетін ауқымды іс. 

Бүгінде құрылыс-монтаж жұмыстары қарқынды жүруде. Аталған нысандарға газ инфрақұрылымын жоспарлаған уақытта жүргізіп беруді жоспарлап отырмыз. 
Маңғыстау облысының елді-мекендері мен "МАЭК-Қазатомөнеркәсіп" секілді ірі кәсіпорындарын газбен тұрақты қамтамасыз ету мақсатында, QazaqGaz ағымдағы жылдың соңына дейін "Бейнеу-Жаңаөзен" магистралды газ құбырының 2-ші желісін салу жобасын аяқтауды жоспарлап отыр.

Слайд 18
Еліміздің  оңтүстік, орталық және солтүстік өңірлерін газбен қамтамасыз ету үшін, сондай-ақ, елордадағы газдың перспективалық қажеттіліктерін қоса алғанда, "Бейнеу-Бозой-Шымкент" магистралды газ құбырының 2-ші желісін салу жоспарланған. 
Слайд 20
QazaqGaz еліміздің ішкі нарығында газ тарату жүйелерінің объектілерін және тұтынушылардың барлық санаттарын газбен үздіксіз және апатсыз жабдықтауды қамтамасыз ету үшін бар күшін салып жатыр.

2022 жылы газбен жабдықтау жүйесіне 178 елді-мекен қосылды. Мысалы, Түркістан облысында көп жыл күткен газ 22 елді-мекенге берілді. 

Газдандыру деңгейін арттыру үшін біз газға қосуға қажет техникалық шарттарды алуға арналған құжаттар тізбесін 8-ден 4-ке дейін қысқарту бойынша жұмыс жүргіздік, ал атқарушылық-техникалық құжаттама құжаттарының тізбесі 14-тен 9-ға дейін қысқарды.
Өздеріңіз білетіндей, бүгінгі таңда газ тұтыну жүйелерінің құрылыс-монтаж жұмыстары нарығы бәсекелестік ортаға берілген. Бүгінде еліміз бойынша шамамен  500 жуық компания нарықта жұмыс істеп келеді. 
Өз кезегінде, ҚР Бәсекелестікті қорғау және дамыту агенттігінің рұқсатымен өткен жылдың қыркүйек-ақпан айлары аралығында QazaqGaz Астана қаласы және Қарағанды облысында газ тұтыну жүйелерінің құрылыс-монтаж жұмыстарын жүргізді. 
Бұл нарыққа біз келмей тұрғанда жеке үйге көрсетілетін құрылыс-монтаж жұмыстарының орташа бағасы шамамен  150 мың теңгені құрады (құрал-жабдықты қоспағанда) (газ жабдықтарын, жиынтықтар мен қызметтерді есептемегенде 25 метр үшін).

2022 жылдың қыркүйек-желтоқсан аралығында жоғарыда көрсетілген бағалар төмендеп, осы күнге дейін 100-103 мың теңге (жабдықты қоспағанда) деңгейінде сақталады (газ жабдықтарын, жиынтықтар мен қызметтерді есепке алмағанда 25 метр үшін).

Осылайша, QazaqGaz газ тұтыну жүйелері құрылыс-монтаж жұмыстарының халық үшін құнын төмендетуге оң әсер етті. 
Слайд 21
Еліміздің өңірлеріндегі экологиялық ахуалды жақсарту, сондай-ақ газ-моторлы отын нарығын дамыту мақсатында QazaqGaz 2010 жылдан бастап автомобильдік газ толтыру компрессорлық станцияларының (АГНКС) құрылысын және сығымдалған табиғи газды (КПГ) жүзеге асырады. 
QazaqGaz 2010-2022 жылдар аралығында Алматы қаласында  5  және Ақтөбе қаласында 1 автомобильдік газ толтыру компрессорлық станциясын салды. 

2011-2022 жылдар кезеңінде Алматы және Ақтөбе қалаларында АГНКС құрылысы бойынша жобаларды іске асыру басталғаннан бері шамамен 148 мың тонна дизель отыны (196 млн. текше метр) ауыстырылды. 
Газ-мотор отынының басты артықшылығы көлік шығындарының өзіндік құнын төмендету. Себебі сығымдалған табиғи газ бағасы дәстүрлі отын түрлерінің құнынан 1,5-2 есе төмен, дизель отынымен салыстырғанда газ-мотор отынының құны 119 теңге/м3, дизель отын 295 литріне теңге тұрады (1 литр дизель отыны 1 м3 табиғи газға сәйкес келеді). 
Экономикалық әсерден басқа, дизель отынын газ – мотор отынына ауыстыру, атмосфераға зиянды шығарындылар санын азайтады: көмірқышқыл газы – 20% - ға, күйе-99% - ға. 
Қазіргі уақытта QazaqGaz автомобильдік газ толтыру компрессорлық станциясын одан әрі дамыту және газ-моторлы отынмен халықаралық транзитті тарту бойынша трендті бастады. Осылайша, халықаралық және қалааралық тасымалдаудың газ-моторлы отынға ауысуы отынның төмен құнына байланысты көлік шығындарын айтарлықтай төмендетеді. Бұл өз кезегінде тасымалданатын тауарлардың түпкілікті бағасына әсер етеді.
Слайд 22

Осы уақытқа дейін QazaqGaz-дың ішкі нарықта тауарлық газды көтермелеп сату жөніндегі қызметі шығынды болды (2015-2022жж. шығындар фактісі 766 млрд.теңге, оның ішінде 2022 жылы 178 млрд. теңге).

Шығындар газ жеткізудің өзіндік құнының жоғары болуы мен мемлекеттік органдар тежейтін төмен бағаларға байланысты болды.
Өзіндік құн мен уәкілетті органдар бекіткен көтерме баға арасында 11,5 теңгеге тең алшақтық бар (1 м3 тауарлық газ үшін 28-16,5=11,5 теңге). Осы айырмашылыққа байланысты біз жыл сайын шығынға ұшырап отырмыз.  Осыған орайда бағаның өзіндік құнын ескере отырып қалыптасуы біз үшін өте маңызды.  
Слайд 23
Баға белгілеу реформасының арқасында ірі коммерциялық тұтынушылар мен майнерлердің жаңа санаттарын енгізу есебінен 2023-2024 жылдары 37,8 млрд.теңге және 66 млрд. теңге мөлшерінде қосымша табыс алу жоспарлануда.

Алайда, қысқа мерзімді перспективада экспорттың уақытша төмендеуі газ саласының шығынсыздығын қамтамасыз ету жағдайына кері әсерін тигізуі мүмкін. 
Слайд 24
Бүгінгі таңда QazaqGaz-дың басты миссияларының бірі-геологиялық барлаудан бастап конфоркаға дейінгі құн тізбегі бойынша газ нарығын қалыптастыру және ынталандыру.   

Сөзімнің басында өткен жылдың желтоқсан айында  келесі бастамаларға негіз болған заңнамаға өзгерістер енгізілгенін айтып кеткен едім:

- жыл сайынғы түзету мүмкіндігімен тауарлық газдың ұзақ мерзімді кезеңге 5 жылға көтерме бағасын бекіту; 
- газ тұтынудың 2 жаңа категориясы енгізілді (ірі коммерциялық тұтынушылар мен майнерлер);

- жер қойнауын пайдаланушылардан газдың жаңа көлемін сатып алу бағасының ынталандырушы формуласын қолдану;

- электр станцияларының тізбесіне енгізілген тұтынушылар үшін тауарлық газға баға белгілеу тетігін өзгерту 10 жылдық баға бекітуден 5 жылдық мерзімге; 

Анықтама: Энергетика министрлігі электр станцияларының тізбесін бекіткеннен кейін тұтынушылардың бұл категориясы 10 жыл ішінде  60  АҚШ доллары емес, өзіндік құнына байланысты 5 жылда + 7% .   

- мүлікті балансқа немесе сенімгерлік басқаруға қабылдау кезінде тауарлық газды тасымалдауға бекітілген тарифтерді өзгерту. 
Анықтама: енді 5 жылда бір рет емес, жыл сайын мүлікті теңгерімге немесе сенімгерлік басқаруға қабылдау кезінде тарифті ұлғайту жағына өзгертуге болады. 

5 жылдық көтерме баға газ саласын дамытуға және тауарлық газдың қосымша ресурстарына инвестицияларды болжауға мүмкіндік береді. 
Слайд 26
Бүгінгі сынақтар мен мүмкіндіктер негізінде QazaqGaz өзінің миссиясы мен көзқарасын айқындады.

Миссия халықтың өмір сүру сапасын арттыру, еліміздің энергетикалық қауіпсіздігі мен экономиканы тұрақты дамыту мақсатында таза энергия көзіне көшу үшін газ жеткізуді тұрақты қамтамасыз ету болып табылады. 
Біз QazaqGaz-ды еліміздің газ саласының инвестициялық тартымдылығын барынша арттыруға және әлеуметтік әл-ауқатты дамыту үшін елдің газ әлеуетін көрсетуге ықпал ететін тұрақты газ нарығының тиімді ойыншысы ретінде көреміз. 
Слайд 27
Компанияның миссиясы мен көзқарасын ескере отырып және бүгінгі сынақтар мен мүмкіндіктер жағдайында QazaqGaz дамудың 12 бағытынан тұратын жаңа стратегия әзірледі: 
1.
Сұранысты оңтайландыру үшін өзгерістерді ынталандыру;
2. Газ саласының дамуын және энергия тиімділігін ынталандыратын әділ тарифтер мен бағалар, сондай-ақ газ нарығын кезең-кезеңімен ырықтандыруға апаратын құрылымдық өзгерістер; 

3.
Ресурстық базаның артуын әрі әртараптануын қамтамасыз ету;

4.
Газ өңдеудің негізгі жобаларының қуаттарын уақтылы кеңейтуді қамтамасыз ету;

5. Сатып алудың оңтайлы бағасы бойынша елдегі газ балансын қамтамасыз ету;

6. Елдің экспорттық-транзиттік әлеуетін қамтамасыз ету және барынша арттыру;

7.
Елді газдандыру үшін инфрақұрылымды қамтамасыз ету және шығындарды азайту;

8. Газ-химия саласының  болашақ жобаларын шикізатпен (газбен)қамтамасыз ету;

9. Операциялық және инвестициялық қызметті жетілдіру;

10. Газ саласындағы құзыреттерді дамыту және жоғары құзыретті ұйым құру (ҒТО);

11. Сандық құралдарды қолдану арқылы ұйымның тиімділігін арттыру;

12. Компанияны IPO-ға дайындау ( ESG рейтингінің мақсатты деңгейіне шығу). 
Слайд 28
Газ нарығын ынталандыру үшін QazaqGaz бүкіл құн тізбегінде белсенді рөл атқарады:

· Аз зерттелген әлеуетті перспективасы мол учаскелерде жер қойнауын геологиялық зерттеу;

· әлеуеті жоғары бірақ игерілмейтін газ кен орындарында іздестіру-барлау жұмыстары;
· жер қойнауын пайдаланушылар үшін кедергілерді жою жолында қолдау біодіру, сондай-ақ өз кен орындарымызды игеру (басым құқықты сақтай отырып);
· газды қайта өңдеудегі кедергілерді жоюға ықпал ету\қатысу;

· көтерме сату – газ тапшылығы мен экспорттық әлеуеттің болмауына байланысты мемлекеттің периметрі бойынша ішкі нарықты қамтамасыз ету үшін бірыңғай сатып алушының рөлін сақтау өте маңызды (QazaqGaz);
· ГТЖ және Газды сақтаудың жер асты қоймасы –  газдың үздіксіз жеткізілуін қамтамасыз ету үшін бақылауды сақтау (нарықтағы жалғыз ойыншы моделі халықаралық тәжірибеде кең таралған); 
· Газ тарату станциясының құрылысын техникалық қадағалау, пайдалануға уақтылы енгізу және ГТС дамуын ресурстық база деңгейімен үндестіру үшін QazaqGazға  беру ұсынылады; 
· Газ тарату станциясын басқару және бөлшек сату – нарықтың орнықты рентабельділігі үшін жағдай жасағанға дейін бақылауды сақтау (2030 жылдан кейін сегментті жекешелендіруге болады);
· Соңғы миля - тұтынушыларды қорғау және нарықтағы "әділ" бағаны ынталандыру үшін Qazaqgaz-дың нарыққа уақытша кіруі;
· газ химиясы (C1: метан) – газ профициті / қолжетімді импорт және бизнес-кейс болған жағдайда, үй жағдайындағы тұтынуды кросс субсидиялау қарастырылады; сондай-ақ QazaqGaz «ойыншыларға» газ жеткізуші ретінде әрекет етуге дайын; 
· мұнай химиясы (C2+) – QazaqGaz газдың майлы фракцияларын жеткізуші бола алады, оларды ҚазМұнайГазға, сондай-ақ нарықтың басқа да қатысушыларына бөліп, жеткізеді. 
Слайд 29
Құрметті депутаттар, отырысқа қатысушылар!
Қазақта «жыламаған балаға емшек жоқ» деген жақсы сөз бар. Мәселені көтермесе, ол өздігінен шешілмейді. Газ саласында жиналып қалған проблемалар мемлекет басшылығының арқасында шешіліп жатыр. 
Газ саласының басты реформалары өз нәтижесін беруде. Саланың инвестициялық тартымдылығы артуда. 
Алдымызда үлкен сынақ пен жаңа мүмкіндіктер күтіп тұр. «Көз қорқақ, қол батыр», демекші барлық қиындықты еңсереміз!
QazaqGazдың жаңа стратегиясы газ нарығының сатылай либерализациясына бағытталған. Біз әрбір жер қойнауын пайдаланушы мен инвестордың жұмысы жемісті болғанын қалаймыз!
Назарларыңызға рахмет!

